EL CONSUMISMO

Vardando sto mondo

come ch'el va

me par de viva' 

sora 'na giostra

che va torno torno

da farme perda el fià.

L'è el consumismo

che co e so man

misteriose e vojose de tuto

el dise:

"Cronpa e buta via

no sta far economia".

Cussì telecomandati

da chi sa far ben i so fati

co frenesia

tut se cronpa

e no se fa economia.

Spende el miliardario

el milionario se sa

ma anche spende tant

anca chi poc o gnente à.

Difati se cronpa

Sol roba firmada

siora

co tant de eticheta par de fora.

Firme de gran prestigio:

Benetton da Treviso

Cardin Dior Ferrè

Gucci Armani Cartier

Coveri Valentino

Trussardi Stefanel.

El bel po' l'é

che sti padreterni dee novità 

i firma tut quel

che l'è da cronpar:

profumi scarpe petenete

braghe recini majete

borse blusoni

piumoni

zinture e parfin

quaderni e quadernoni.

El fatol'é

che sta nostra società

se a roba no à

firma e targheta

no conta 'na maedeta!

Invenze co a è firmada

a zent se sente elegante

stimada e siora.

Siora vol dir:

"Vestia cussì

mi operaia o inpiegata

son come ti,

miliardaria patentata!"

Alora co tanta faziità

se buta via el paltò

de l'anno passà

se canbia 

camara saeoto e entratina

sol parchè cussì à fat

anca a Ceestina.

Co riva e stajon

l'armaron el vien svodà

e po' inpinio

de ogni ben de Dio.

Roba bea firmada

cronpada nea butic. 

Roba sic!

El consumismo l'è un mondo de stilisti

operatori specialisti

che studia in profondità

e voje prpfonde

de sta nostra società.

E proprio parché i sa 

che desideri caprizi novità

no i riva mai a sazietà

lori i crea

i crea

roba cara 

roba bea.

Par sta corsa

che no finisse mai

noialtri se se trova

stanchi  senza soldi

e imusonai

anca se

come un canto de cocodé

el consumismo dise

"Te paghi do

ma te ne demo tré".

E pensar 

che pa' viva' ben

ghe vol sol

un fià de fren.

